तिङन्तप्रक्रिया – अभ्यासः २० – पाठः २९
एतेषु वाक्येषु तिङन्तम् अभिज्ञाय तत्सिद्धिप्रक्रियां प्रदर्शयत
Example: पठत संस्कृतम्, वदत संस्कृतम्
पठत – लोट् लकारः, मध्यमपुरुषः, बहुवचनम्
पठँ व्यक्तायां वाचि
पठ्
(‘उपदेशेऽजनुनासिक इत्’, ‘तस्य लोपः’)
पठ् लोँट् (‘लोट् च’)
पठ् ल्   (‘उपदेशेऽजनुनासिक इत्’, ‘हलन्त्यम्’, ‘तस्य लोपः’)
पठ् थ  (‘तिप्तस्झि...’)
पठ शप् थ (‘कर्तरि शप्’)
पठ् अ थ   (‘लशक्वतद्धिते’, ‘हलन्त्यम्’, ‘तस्य लोपः’)
पठ त    (‘लोटो लङ्वत्’, ‘तस्थस्थमिपां तान्तन्तामः’)
पठत
1. त्रायस्व मां केशव लोकनाथ गोविन्द दामोदर माधवेति।
2. हन्ताभीरीः स्मरतु स कथं संवृतो नागरीभिः।
3. निरामयं कृष्णरसायनं पिब।
4. जयतात् संस्कृतवाणी मधुरा।
5. अस्वस्था भर्तृदारिका। एहि, त्वरावहै।
6. मार्गेणानृजुना न वाञ्छत धनम्।
7. संगच्छध्वं संवदध्वं सं वो मनांसि जानताम्।
8. अहो! दुष्टोऽसौ इत एवागच्छति। कुत्र धावानि?
9. नितरामभिवर्धेथाम्।
10. कस्मादहं व्याकरणं शिक्षै?
11. तौ युवानौ भूमिं कर्षताम्।
12. दरिद्रेभ्यो धनं यच्छाम।
13. शरत्पार्वणचन्द्रस्य शकलं तत्र शोभताम्।
14. स्वस्त्यस्तु विश्वस्य खलः प्रसीदताम्, ध्यायन्तु भूतानि शिवं मिथो धिया।
